Ebrill 2005

Pedwar Deg
Mlynedd o Groggs

Yn 1965 agorodd John Hughes Byd
Groggs yn Nhrefforest, Pontypridd. A
thros y blynyddoedd mae’r hen
dafarn ar Broadway wedi dod yn
fangre 1 enwogion. Ysbrydolwyd
John Hughes gan dim rygbi Cymru y
1960’au a decheuodd greu modelau
crochenwaith o enwogion y tim.

Datblygodd y syniad yn gyflym ac
roedd cryn alw am ei waith a oedd yn
dal ysbryd y cymeriadau i’r dim.
Ymhlith yr enwogion mae rheng
flaen enwog y Gamp Lawn ddiwethaf
- Graham Price, Bobby Windsor a
Charlie Faulkner a llu o chwaraewyr
rygbi eraill. Fe ddatblygodd i wneud
cymeriadau o chwaraeon eraill ac o
fyd ffilmiau, adloniant ac hyd yn oed
o fyd opera.

Yn y siop yn Nhrefforest mae
arddangosfa o hen greuriau yn
cynnwys hen grysau rygbi Cymru ac
esgidiau rhai o’n pél-droedwyr
enwog.

Mae’n siwr y bydd John Hughes yn
brysur unwaith eto yn cofnodi
llwyddiant Tim Rygbi Cymru yn
ennill Y Gamp Lawn eleni.

OO

www.tafelai.com

Pris 60c

eldai

Rhif 196

ASHOKAN ar y Brig

Llongyfarchiadau i’r griwp Ashokan
ar ennill gwobr am y band gorau yng
Ngwobrau Cerddorol Cymreig 2004.

Mae criw o aelodau o glwb ieuenctid
Teulu Twm yn Efailsaf, ger
Pontypridd, wedi dechrau ar eu
hymgyrch codi arian blynyddol
drwy “Gamu Dros Dlodi”. Yn ystod
penwythnos Mawrth 19-20fed bu’r
criw yn cerdded 1,000,000 o gamau
i gynrychioli’r nifer o blant fydd yn
marw o dlodi yn ystod mis Mawrth
yn unig yng ngwledydd y Trydydd
Byd.

Mae’r clwb, sy’n cwrdd yn festri
Capel y Tabernacl, yn codi arian i
elusen Rhown Derfyn ar Dlodi
gafodd ei ddewis gan yr aelodau ar
sail yr ymgyrch rhyngwaldol sy’n
digwydd yn ystod 2005. “Rydyn
ni’n hoff iawn o wneud
gweithgareddau codi arian bob
blwyddyn, ac roedd e’n
benderfyniad unfrydol i ddewis yr
elusen yma eleni” meddai Manon
Humphreys, un o’r aelodau.

Roedd y criw yn cael eu noddi i
wneud y daith gerdded ac mae’r
aelodau yn barod wedi anfon llythyr
at Tony Blair i dynnu ei sylw at yr
ymdrech fawr eleni i drio cael

gwared o dlodi’r Trydydd Byd. Yn
ystod yr wythnosau yn paratoi at yr
ymgyrch, mae’r criw wedi bod yn
dylunio logo arbennig ar gyfer yr
ymgyrch ac am greu crysau-t i wisgo
yn ystod y daith. “Roedden ni’n
meddwl ei bod hi’n werth gwneud
ymdrech arbennig ar gyfer yr elusen
gan taw dim ond am flwyddyn
mae’n para” meddai Lisa Jones, un o
aelodau hyn y criw.

Roedd Teulu Twm wedi benthyg
mesuryddion camau, neu
‘pedometers’, gan gynllun Her
Iechyd Cymru y Cynulliad, i allu
cyfri’r nifer o gamau roeddynt yn
cerdded dros y ddau ddiwrnod i
wneud yn siwr eu bont yn cyrraedd
y miliwn!

Os hoffech chi gyfrannu at yr
elusen yna cofiwch y gallwch chi
brynu bandiau gwyn sydd yn
cefnogi’r achos o Oxfam.

Am fwy o wybodaeth am yr elusen
Rhown Derfyn ar Dlodi ewch i’r
wefan:

www.makepovertyhistory.org
(logo uchod gan Ryan James)

GOLYGYDD
Penri Williams
029 20890040

LLUNIAU
D. J. Davies
01443 671327
HYSBYSEBION
David Knight 029 20891353
DOSBARTHU
John James 01443 205196
TRYSORYDD
Elgan Lloyd 029 20842115
CYHOEDDUSRWYDD
Colin Williams
029 20890979

Cyhoeddir y rhifyn nesaf
ar 6 Mai 2005
Erthyglau a straeon
i gyrraedd erbyn
26 Ebrill 2005

Y Golygydd
Hendre 4 Pantbach
Pentyrch
CF15 9TG
Ffén: 029 20890040

Tafod £ldl ar y wé
http://www.tafelai.net
¢-bost
pentyrch@tafelai.net

Merched y Wawr
Cangen y Garth

Pleserau Garddio
Patrick Whelan fydd yn
siarad am dyfu llysiau
organig.
ar 13 Ebrill 2005
yn Ysgol y Creigiau
Manylion - 01443 228196

Cylch Meithrin Cilfynydd
Bore Llun, Mercher a lau
9.30-11.30

Cylch Ti a Fi Cilfynydd
Dydd Gwener
9.30-11.30

Neuadd Y Gymuned,
Stryd Howell,Cilfynydd.
Manylion: Ann 07811 791597

WWW.Cwlwim.com
Gwybodaeth am holl
weithgareddau Cymraeg yr ardal.

Argraffwyr:
g Gwasg Morgannwg
Uned 27, Ystad

Ddiwydiannol
Mynachlog Nedd
Castell Nedd SA10 7DR
Fféon: 01792 815152

Os am

DIWNIWR

PIANO
Cysyllter a

Hefin Tomos

16 Llys Teilo Sant,
Y Rhath
CAERDYDD

Ffon: 029 20484816

Darlith Goffa

G.J. Williams
Yr Athro Ceri W. Lewis
‘lolo Morganwg a’r Traddodiad
Barddol Clasurol’
Dydd lau,
14 Ebrill 2005 am 5.30pm
Ystafell X/2.03

Darlith Goffa Islwyn
Dr Huw Walters (Llyfrgell
Genedlaethol Cymru)
‘Jones Llangollen a’i Gyfnod’
Dydd Mawrth,

26 Ebrill 2005 am 5.30pm
Ystafell X/0.04

Ysgol y Gymraeg, Adeilad y
Dyniaethau, Prifysgol
Caerdydd, Rhodfa Colum,
Caerdydd. CF10 3EU

Nabod y Fro

Taith gerdded lleol gyda
Don Llewellyn

2 pm Dydd Sul
24 Ebrill

\_ Manylion: 029 20890040 )

Gwefan Newydd

Mae Ysgol Gwaelod y Garth Wedi
sefydlu gwefan newydd -
www.gwaelodygarth.ik.org.

Y SELAR

Mae ail rifyn Y Selar allan. Mae’r
cylchgrawn yn rhoi gwybodaeth am
sin roc a phop Cymraeg ac mae ar
gael am ddim.

Theatr Bara Caws

‘Ffernol Lwcus’

addasiad Bryn Fon o ddrama
John Godber—’Lucky Sods’

Nos Fercher a Nos lau
27 a 28 Ebrill
yng Nghanolfan
Chapter Caerdydd
029 20304400

EFAIL ISAF

Gohebydd Lleol:
Loreen Williams

Neuadd y Pentref

Bydd y Cor a’r Cymdeithasau sydd
yn defnyddio Neuadd y Pentref yn
gorfod chwilio am gartref newydd
dros dro gan fod yr adeilad yn cael
ei adnewyddu a’i addurno. Mae’n
debyg y bydd y gwaith yn cymryd
rhyw naw i ddeg wythnos i’'w
gwblhau. Lwc fod Festri a Chapel y
Tabernacl yn gyfleus i gynnig llety
yn ystod y cyfnod yma.

Cyngerdd Elusen

Cynhaliwyd cyngerdd i godi arian at
brosiectau plant yn Affrica ar Nos
iau, Mawrth 10fed yng Nghapel y
Tabernac. Trefnwyd y gyngerdd gan
Gor Merched y Garth a
gwahoddwyd plant ysgolion lleol i
gyfrannu eitemau. Cafwyd gwledd o
ganu a llefaru gan blant Ysgolion
Cymraeg Tonyrefail, Llantrisant,
Castellau, Bodringallt ac Ysgol Sul
y Tabernacl. Roedd yn braf gweld yr
holl blant yn dod ynghyd i fwynhau
a gwerthfawrogi ymdrechion ei
gilydd heb yr elfen o gystadlu a geir
mewn Eisteddfod. Mae aelodau’r
Cor Merched am ddiolch i’r plant a’r
athrawon am roi o’u hamser prin i
gefnogi achos mor deilwng.

Llinos Swain fu’n arwain a threfnu
rhaglen Cor Merched y Garth.
Meinir Heulyn oedd yn cyfeilio a
chafwyd ganddi gadwyn fywiog o
alawon gwerin ar y delyn. Jill
Williams oedd yn cyflwyno’r noson
a rhaid diolch hefyd i Eifiona Hewitt
am ysgwyddo’r baich o drefnu’r
noson.

Swydd Newydd

Dymuniadau gorau i Christopher
Griffiths yn ei swydd newydd yn
Reolwr Ariannol yn Adran
Beirianneg Cwmni White Young
and Green yng Nghaerdydd. Mab
Shelagh Griffiths, Heol y ffynnon
yw Christopher.

Parti Unsain Adran y Tabernacl

Y TABERNACL

Bedydd

Yn y Gwasanaeth Cymun ar Fore
Sul, Mawrth 6ed bedyddyiwyd
Gruffudd, mab Ruth a Rhodri ap
Ieuan o Gaerdydd. Mae Gruffudd yn
wyr bach i Judith a John Llewelyn
Thomas, Nantcelyn a Christine ac
Ieuan Evans, Llanbedrog.

Llongyfarchiadau
Llongyfarchiadau i Barti Unsain
Adran y Tabernacl ar ei llwyddiant
yn Eisteddfod Sir yr Urdd. Ymlaen a
chi i’r Eisteddfod Genedlaethol yng
Nghanolfan y Mileniwm nawr. Pob
lwc! Bethan Roberts fu'n hyfforddi’r
parti gyda Rhiannon Humphreys yn
cyfeilio.

Stondin Masnach Deg

I gyd-fynd a Phythefnos Masnach
Deg Eglwysi’t Annibynwyr yng
Nghymru fe gododd Elenid Jones
Stondin Masnach Deg yn y Festri ar
Fore Sul, Mawrth 13eg. Roedd y
stondin yn cynnwys pob math o
fwydydd Masnach Deg a bu prynu
brwd yn y festri ar 6l yr Oedfa.

Teulu Twm

Dymuniadau gorau i aelodau Teulu
Twm sydd yn “Cerdded Miliwn o
Gamau” yn ardal Y Barri i godi
arian at Apél Rhown derfyn ar
Dlodi. Mae’n siwr y cewch hanes y
daith yn y rhifyn nesaf.

Trefn yr Oedfaon

ar gyfer mis Ebrill

Ebrill 3 Gwasanaeth Cymun o dan
ofal Y Gweinidog

Ebrill 10 Y Parchedig Gareth Watts,
Caerdydd

Ebrill 17 Y Parchedig Cynwil
Williams, Caerdydd

Ebrill 24 Mr Emlyn Davies,
Pentyrch

Glo

Mae’n anodd credu erbyn hyn fod
ardal y Garth wedi bod yn fwrlwm o
byllau glo a bod cofnodion yn
dangos fod cloddio masnachol wedi
cymryd lle o’r 14eg ganrif ac hyd yn
oed yn oes y Rhufeiniad roedd glo
o’r ardal yn cael ei ddefnyddio yn eu
gwersyll milwrol.

Daw’r cofnod manwl cyntaf o
waith Edward Llwyd, Prifysgol
Rhydychen yn y 1690’au a
ddanfonodd holiadur i holl ficeriaid
yr ardal. Ymhlith yr atebion mae
tystiolacth am weithfeydd glo yn
ardal Castellau ac yn Efail Isaf
mewn cae y tu 0l i safle presennol
Capel Tabernacl. Mae cofnodion
hefyd o weithfeydd yn ardal
Pentyrch a mae olion o ‘Bell Pits’
i’w gweld ar fferm Craig Gwilym o
hyd.

Mae’r cyfan wedi ei gofnodi yn y
rhifyn diweddaraf o’r Garth Domain
gan J. Barry Davies a T Ellis Davies
gyda Don Llewellyn.

Mae Garth Domain rhif 27 - Coal!
ar gael oddi wrth Don Llewellyn 029
20890535.

Darlun o’r pyllau glo ar
Graig Gwilym

PENTYRCH

Gohebydd Lleol: Marian Wynne
|

CINIO GWYL DDEWI

CLWB Y DWRLYN

Yn dilyn arferiad y blynyddoedd
diwethaf cynhaliodd Clwb y Dwrlyn
Ginio Gwyl Ddewi ar brynhawn Sul
yng Nghlwb Golff Radur. ’Roedd y
Cinio ychydig yn hwyrach eleni —
Mawrth 20 — tybiwyd taw doethach
oedd peidio 4 dewis Sul cyntaf
Mawrth gan fod hwnnw, eleni, wedi
ei glustnodi ar gyfer Sul y Mamau.
Cafwyd y mwynhad arferol ar
wledda, cymdeithasu ac ar wrando
ar y siaradwr gwadd — yr Athro (a’r
Dirprwy Arglwydd Faer) Delme
Bowen.

DYMUNIADAU DA

Da yw gweld Cyril Hughes o
gwmpas y pentre unwaith eto wedi
gwella ar 0l ei driniaeth yn yr ysbyty
yny Gogledd ym mis Ionawr.

Mae Alun Evans wedi torri ei
fraich. Dymunwn yn dda iddo ac
mae’n siwr bod y sylw a gafodd CD
newydd Band Ashokan gan y wasg
a’r cyfryngau wedi codi ei galon
ychydig yn dilyn ei anffawd.

Yn ogystal dymunwn wellhad
buan i Cerith Davies sydd wedi bod
yn anhwylus yn ystod yr wythnosau
diwethaf.

CYDYMDEIMLAD

Tristwch a siom oedd clywed am
farwolaeth ddisymwth ac annhymig
John Warburton ag yntau ddim ond
yn 53 oed. Roedd John yn bennaeth
ar yr adran Dechnoleg Gwybodaeth
yn Ysgol Llanhari ac roedd y 1lu o’i
gyd athrawon, disgyblion a ffrindiau
a ddaeth i’w angladd yn Amlosgfa
Glyntaf yn arwydd o’r parch mawr
oedd iddo fel athro blaengar,
cydwybodol a gofalus. Rhoddodd ei
gyn brifathro Peter Griffiths
deyrnged gynnes a didwyll iddo —
“teyrnged hardd” yng ngeiriau’r
Parch Eirian Rees a wasanaethodd
yn yr angladd. Estynnwn ein
cydymdeimlad dwysaf & Rhian a
Medi a’r teulu.

I
PONTYPRIDD

Gohebydd Lleol: Jayne Rees
|

Babi newydd.

Llongyfarchiadau i Rhuanedd a
Steven ar enedigaeth merch fach,
Ffion Heledd, ym mis Mawrth.
Chwaer fach i Efan.

Priodas.

Yn ystod gwyliau’r Pasg fe briododd
Samantha Jones, gynt o Parc
Prospect, Graigwen , & Simon yng
Ngwesty’r Fro. Aethant ar eu mis
mel i1 St. Lucia. Mae Samantha yn
athrawes yn Ysgol Gymraeg Pont
Sion Norton( ac yn gyn-ddisgybl!).
Maent wedi ymgartrefu yn
Rhydyfelin.

Dathliad arall yng Ngraigwen.

Yn ystod mis Ebrill fe fydd Dorothy
a Barry Todd, Parc Prospect yn
dathlu 40 o fywyd priodasol.
Llongyfarchiadau! Esgus da iawn
am fordaith i fwynhau’r briodas
ruddem!

Dymuniadau Gorau.

Mae aelodau o Gapel Sardis am
ddymuno’n dda a gwellhad buan i’w
gweinidog, Y Parch. Hywel Lewis
sydd ar fin derbyn triniacth yn yr

ysbyty.

MERCHED Y WAWR

Meima Morse oedd y siaradwraig
yng nghyfarfod mis Mawrth o
Ferched y Wawr. “Eli i’r galon”
oedd teitl y sgwrs a dyna deitl addas
os bu un erioed! Wrth i Meima
adrodd rhai hanesion am ei gyrfa fel
athrawes, hawdd oedd deall pam y
cafodd gymaint o ddylanwad ar ei
disgyblion. Nid yw Meima yn
cydnabod bodolaeth y gair
“ymddeol” ac mae’n parhau i
gyfrannu’n frwd 1 fywyd bro ei
mebyd yn Llwynpiod yn ogystal ag
yma yn y “Sowth.” Diolch am noson
o chwerthin ond hefyd am ein
hatgoffa am y problemau a wynebir
yng nghefn gwlad.

Athrawes o Ysgol
Gyfun Rhydfelen
yn Priodi

Yng Nghastell Coch ar Ionawr 2,
priodwyd Nicola Williams, merch
Shirley Williams, a’r diweddar John

Williams (Pontrhydygroes,
Aberystwyth) a Jonathan Wall o
Borthcawl. Cyn ddisgybl Llanhari
yw Nicola a wnaeth ei hymarfer
dysgu yn Ysgol Gyfun Gymraeg
Glantaf. Buodd yn athrawes llawn
amser yn Ysgol Gyfun Rhydfelen
cyn gorffen adeg y Nadolig er mwyn
treulio mwy o amser yn teithio’r byd
gyda’i gwr newydd.

Mae Jon yn gweithio fel
cyfarwyddwr cwmni gwyliau golff —
Wales Golf Vacations. Cyn hynny
bu'n fferyllydd llwyddiannus ac
adnabyddus ym Mhorthcawl a Sarn.

Ers y briodas mae’r ddau wedi
teithio’n helaeth gan gynnwys mis
mél yn Cuba a’r ‘Burj al Arab’ yn
Dubai, a thaith sgio mis Chwefror i
Lake Louise, Canada.

Maent wedi ymgartrefu ym
Mhorthcawl a dymunwn pob hwyl
i’r ddau.

0

ks Angen:
ﬁ{,\\ N gwirfoddolwyr i
RN1pB ddarllen llyfrau
Cymru  Cymraeg ar dap.

Os ganddoch chi ryw awr i
sbario yn ystod y dydd? Os oes,
a hoffech chi wirfoddoli,
ffoniwch 029 2044 9563 neu
ebostiwch
cymraeg@rnib.org.uk

GILFACH GOCH

Gohebydd Lleol: Betsi Griffiths
|

DOSBARTH GWNIO A
CHREFFTAU

Cyn y Nadolig bu merched y
Dosbarth Gwnio a Chrefftau yn
gweu sanau Nadolig i addurno coed
Nadolig a'u llenwi a losin a bu Mrs
Elaine Moore yn gwneud cardiau
cyfarch er budd Ty Hafan. Codwyd
£1,228 i'w gyflwyno i Dy Hafan.
Diolch yn fawr it cyfeillion a fu'n
garedig 1 brynu'r sanau.
Llongyfarchiadau i'r merched am eu
hymdrechion. Rhwng y Nadolig a'r
Pasg maen nhw wedi bod yn gweu
cywion Pasg i Ysbyty Felindre. Nid
gweu yw' r cyfan oherwydd maen
nhw'n hoffi mynd i Bant yr Awel i
gael pryd o fwyd o bryd i'w gilydd
ond y tro hwn roedd hi'n noson
arbennig gan fod Ann a David yn
gorffen. Roedd y cinio yn arbennig
fel arfer ac ar ddiwedd y noson
cyflwynwyd anrheg i Ann i ddiolch
iddi am y croeso ar hyd vy
blynyddoedd. Diolch yn fawr Ann a
dymuniadau gorau am y dyfodol.

SWYDDOG DATBLYGU'R
CELFYDDYDAU

Mae'n hyfryd i weld fod y Cyngor
Celfyddydau wedi adnewyddu
swydd Julie Kelly y Swyddog
Datblygu. Mae hi wedi ail-gydio yn
ei gwaith yn y Ganolfan Hamdden
gyda'r bobl ifanc ac mae hi wrthi yn
trefnu yn y gymuned. Mae hi wedi
trefnu teithiau 1 Gaerdydd i Neuadd
Dewi Sant ac i Ganolfan vy
Mileniwm i weld 'Kizz' 'Kiss Me
Kate' a 'Miss Saigon'

CAU LLYFRGELL

Roedd pawb y flin i glywed fod
Cyngor Penybont yn bwriadu cau'r
llyfrgell yn y Ganolfan Gymunedol
yn Evanstown. Daeth y cyhoeddiad
ar 'ddiwrnod Llyfr y Byd' pryd mae
ysgolion a Llyfrgelloedd yn ceisio
denu pobl i ddarllen. Ehangu ac nid
cau dylai Cyngor Penybont . ' Dyw
oriau agor y Llyfrgell ddim yn addas
i bobl mewn gwaith nac i blant a
phobl ifanc. Mae angen datblygu'r
Llyfrgell er mwyn i ddisgyblion a
phobl mewn gwaith allu ei

CROESO "NOL A FFARWEL
Croeso ’'nol i un o’n hathrawesau
Meinir Morris ar 06l cyfnod
mamolaeth a ffarwel a diolch i
Emma Russell am ei gwaith yn

y dosbarth meithrin.

DIWRNOD Y LLYFR
Cynhaliwyd nifer o weithgareddau
ar Ddiwrnod Y Llyfr. Gwisgodd
plant ac athrawon dosbarthiadau 3 a
4 fel cymeriadau o’u hoff lyfrau a
siaradodd un o’r athrawon, Nicholas
Daniels, sy’n awdur, gyda phlant
dosbarthiadau 7 ac 8 am ei lyfr
Gornest Reslo’r Menywod Cinio ”
Diolch iddo am roi’r cyfle i’r plant
gystadlu am docynnau llyfrau trwy
lunio posteri a chymeriadau o lyfrau.
Defnyddiodd y plant y tocynnau
llyfrau yn y ffair lyfrau a
gynhaliwyd

bob amser egwyl am wythnos a bu’r
plant yn brysur yn prynu gwerth
mwy na mil o bunnau o lyfrau.

YMWELIADAU

Daeth curadur Amgueddfa
Pontypridd Mr Brian Davies i’r
ysgol i siarad gyda dosbarthiadau 5 a
6 am waith plant mewn pyllau glo
ers talwm, dosbarthiadau 7 ac 8 am
drafnidiacth ym Mhontypridd yn yr
oes a fu a dosbarthiadau 15 ac 16 am
newidiadau yn yr ardal leol.

Daeth Mr. Nigel Wheeler o Adran
Ailgylchu Cyngor Rhondda Cynon
Taf i siarad gyda dosbarthiadau 13
ac 14 am ailgylchu a chafodd y plant
i gyd becyn o nwyddau.

TEITHIAU

Mae nifer o ddosbarthiadau wedi
bod neu yn mynd ar deithiau:
Dosbarthiadau 5 a 6 1 Barc
Treftadaeth Y Rhondda;

YSGOL GYNRADD GYMRAEG EVAN JAMES

www.ysgolevanjames.co.uk

dosbarthiadau 11 ac 12 1 Oriel

Amgueddfa Genedlaethol Cymru
yng Nghaerdydd.
Dosbarthiadau 13 ac 14 i Fae

Caerdydd a grwp o blant i Bentre
Ifan yn Sir Benfro.

CYNGHERDDAU

Bu plant dosbarthiadau 1-8 yn
perfformio mewn cyngherddau yn yr
ysgol a chafodd eu rhieni wledd
wrth eu gweld a’u clywed.

EISTEDDFOD YR URDD
Llongyfarchiadau i’r canlynol fydd
yn cynrychioli’r ysgol yn Eisteddfod
Yr Urdd yng Nghanolfan Y
Mileniwm yng Nghaerdydd ym mis
Mai : Carwyn Geraint Rees, Mari
Geraint Rees, Gwern Parri, y parti
unsain a’r parti deulais. Diolch i
Sian Elin Jones a Delyth Kirkman
am eu gwaith caled yn hyfforddi’r
plant.

CHWARAEON

Enillodd tim rygbi ‘A’ yr ysgol
gystadleuaeth 10 bob ochr Blaenau
Morgannwg ar 6l curo tim Ysgol
Heol y Celyn o 21 pwynt i O yn y
rownd derfynol ar Heol Sardis.
Enillodd y tim ‘A’ bob un o’u
gemau yn y gystadleuaeth heb ildio
yr un pwynt. Llongyfarchiadau
hefyd i dim ‘B’ yr ysgol am ennill
tair gem allan o bedair yn eu grwp a
phob lwc 1i’r bechgyn yng
nghystadleuaeth Yr Urdd yn Llanelli
ar Ebrill 23ain.

Chwaraeodd timau pél-rwyd ‘A’ a
‘B> yr ysgol yn erbyn Ysgol
Mihangel Sant, Pontypridd. Ysgol
Mihangel Sant enillodd ar 61 gém
gyffrous iawn. Da iawn ferched.

ddefnyddio. Mae ceisiau
cyfrifiaduron er mwyn defnyddio'r
we ac oriau addas i1 weithwyr a
disgyblion. Hybu Addysg Gydol
Oes ddylai fod y nod nid ei rwystro.

Gobeithio y bydd y cyngor yn
ailfeddwl.

Cefnogwch

Y CYMRO

Papur Cenedlaethol Cymru

ers 1932. Ffonwich Edwina

01970 615000 am fanylion
tanysgrifio.




Ysgol
Gynradd
Gymraeg

Llantrisant

Eisteddfod Sir
Llongyfarchiadau i’r holl
ddisgyblion a fu’'n cystadlu yn
Eisteddfod Sir yr Urdd yn
Nantymoel ar Fawrth y 12fed.
Daeth Heti Edge a Siwan Henderson
yn ail am ganu deuawd dan 12 oed,
a daeth y cor a’r parti unsain yn ail
hefyd. Ond llongyfarchiadau
arbennig 1 Sién Greaves a enillodd y
wobr gyntaf am lefaru dan 12 oed ac
i’r parti deulais a fydd yn cystadlu
yn Eisteddfod yr Urdd yng
Nghanolfan y Mileniwm, Caerdydd,
ddechrau Mehefin.

Codi arian

Llwyddwyd i godi £105 tuag at
elusen ‘Diwrnod y Trwynau Coch’
pan ddaeth y disgyblion i’r ysgol yn
gwisgo hetiau gwirion ar Fawrth yr
Ileg. A’r noson gynt, bu aelodau’r
cor ac unigolion eraill yn perfformio
mewn cyngerdd yng Nghapel Y
Tabernacl, Efail Isaf, er mwyn codi
arian tuag at blant yn Affrica.
Diolch i bawb am gyfrannu.

Twmpath
Cynhaliwyd Twmpath dan ofal Y
Gymdeithas Rieni yng Nghlwb

Athletau, Pontyclun ar nos Wener y
18fed o Fawrth. Roedd hi'n gyfle i
gymdeithasu ac i ffarwelio a’r hen
ysgol, cyn i ni symud i’r safle
newydd y tymor nesaf.

Uned Dan 5

Fe ddaeth plant bach Dosbarthiadau
1 a2 i’rysgol yn gwisgo hetiau Pasg
ar ddydd Llun yr 21ain o Fawrth, ac
ar nos Fercher yr 16eg, roedd cyfle i
rieni newydd gyfarfod a’r staff
mewn noson a drefnwyd yn yr

ysgol.

Diolch

Diolch o galon i dim o rieni ffyddlon

sydd wedi bod yn rhoi cymorth i’r

staff gyda’r gwaith pacio sydd

ynghlwm wrth symud i’r ysgol

newydd ym Meisgyn. Disgwyliwn
g agor i ddisgyblion ar FORE IAU,

Adeilad Hanesyddol Ysgol Llantrisant

YSGOL HEOL Y CELYN

I ddechrau y mis yma rhaid
llongyfarch tim athletau'r ysgol ar eu
llwyddiant. Ar Chwefror y 23ain
aeth tim yr ysgol i Ganolfan
Chwaraeon y Rhondda Fach ar gyfer
rownd derfynol Rhondda Cynon
Taf. Yn eu herbyn roedd Ysgol
Gynradd Aberdar, Park Primary a
Caradog Primary. Roedd yn
gystadleuaeth agos iawn ond
enillodd Ysgol Heol y Celyn am y
bedwaredd flwyddyn yn olynol.
Llongyfarchiadau mawr i'r tim ac i
Mrs Charles am eu hyfforddi.

Cafwyd llwyddiant mawr yn yr
Eisteddfod Gylch hefyd. Cafodd
nifer or eitemau gyntaf sef Parti
llefaru iaith gyntaf, Charlotte Davies
yn llefaru yn unigol dan 12, Jamie
Birch yn llefaru yn unigol dan
10,Rachael Williams yn canu yn
unigol dan 10, Lucinda Childs yn
llefaru 1 ddysgwyr dan 10 a Jodie
Jones yn llefaru i ddysgwyr dan 12
oed. Da iawn chi a phob Iwc nawr
yn yr Eisteddfod Sir. Mae rhai
eitemau yn mynd yn syth ir
Eisteddfod Sir sef can actol, dawnsio
gwerin dan 10 a 12, ymgom iaith
gyntaf a’r ymgom i ddysgwyr. Felly
dal ati i ymarfer sydd yn rhaid i
bawb ei wneud i1 weld faint o
lwyddiant a gawn yn yr Eisteddfod
Sir.

Bu timoedd pél-rwyd a rygbi'r
ysgol yn brysur yn ystod y mis

l4eg O EBRILL. Trefnir
nosweithiau agored i rieni ymweld a
ni yn ystod mis Mai, wedi i’r plant
a’r staff gael cyfle i ddad-bacio a
chyfarwyddo a’r adeilad newydd.

hefyd. Cafodd y tim pél-rwyd
drydydd yn eu grwp yn y twrnament
Urdd ym Mhen y Bont a bu i dim
rygbi't ysgol ennill yn erbyn Tref
Hopcyn o 5-3. Mae blwyddyn 6 yr
ysgol wedi bod yn cael eu hyfforddi
gyda sgiliau pél-droed yn wythnosol
gan weithwyr o Cardiff City. Mae'r
plant wedi mwynhau yn fawr iawn
ac yn amlwg mae eu sgiliau pél-
droed wedi gwella. Diolch i Mr
Coole am drefnu hyn.

Aeth dosbarth Mrs Edmunds sef
blwyddyn 3 yr Adran Saesneg am
drip it Ganolfan Hanesyddol ym
Mbhontypridd a gwario'r diwrnod yn
ymwneud a gweithgareddau
gwyddonol. Yn amlwg roedd y
diwrnod yn llwyddiant o ymatebion
y plant.

Dydd Mawrth, Mawrth y 3ydd sef
diwrnod y llyfr cafodd nifer o
weithgareddau eu gwneud yn yr
ysgol yn ymwneud a llyfrau. Daeth
nifer o'r plant i'r ysgol wedi gwisgo
fel eu hoff gymeriadau o lyfrau.
Roeddent yn creu adolygiadau llyfr,
marciau llyfrau, cafwyd gwasanaeth
ble roedd rhai plant yn darllen
rhannau o'u hoff lyfrau a rhoi
rhesymau am hoffi'r llyfrau. Cafodd
pob disgybl yn yr ysgol lyfr am
ddim i fynd adref gyda hwy. Daeth
disgyblion o Ysgol Rhydyfelen draw
a darllen i blant blwyddyn 3 a
thrafod y llyfrau gyda'r plant ond
hefyd cawsom ymweliad gan awdur
sef Martin Morgan. Cafodd y plant
gyfle i holi ac ateb cwestiynau ar rai
o lyfrau Martin Morgan ac ar
ddiddori mewn darllen yn
gyffredinol. Roedd y diwrnod yn
llwyddiant mawr a gobeithio wedi
hybu diddordeb y plant mewn



I
CREIGIAU

Gohebydd Lleol: Nia Williams
|

Ffit ai peidio? Odi, glei!

Dymunwn yn dda iawn i Eurof
Davies, gwr Sara, Cwrt Tregarth, sy
wrthi'n galed yn ymarfer ar gyfer
rhedeg ei seithfed Marathon
Llundain! Cywilydd mawr arnom na
wyddom am y chwe ras arall - a
ninnau heb ddymuno'n dda iddo.

Yn ogystal & chadw'n ffit mae
Eurof yn codi arian ar gyfer Apél
Arch Noa - felly croeso i unrhyw un
sydd am gyfrannu gysylltu ag Eurof
drwy'r Tafod os dymunwch.

Clod i Geraint eto!

Llongyfarchion cynnes i Geraint
Herbert ar basio ei arholiad gradd 5
TELYN y tro hwn a hynny gyda
chlod.

Cydymdeimlad dwysaf ...

...1 deulu Jonathan a Nia Honeybun.
Bu farw tad Jon yn ddiweddar yn Y
Bwthyn Newydd wedi gwaeledd hir.

Y Cymro Newydd
Cyn-ffotograffydd Y Cymro, Robin
Griffith o’r Creigiau, gyda rheolwr
cwmni Y Cymro Lis Owen Jones ar
achlysur agor swyddfeydd newydd y
cwmni ym Mhorthmadog.

AR ;
Criw o Ysgol Creigiau yn dathlu
Dydd Gwyl Dewi - Molly Nash,

Toby Daniell, Gwenllian Roberts a
Gwilym Preest

I
TONYREFAIL

Gohebydd Lleol: D.J. Davies
|

Angladd Mrs Betty James
Ar Chwefror y 19eg bu farw Hannah
Elizabeth James (Betty), Heol y
Gilfach yn Ysbyty Frenhinol
Morgannwg. Brodor o Gwm Clydach
a Thonypandy oedd Betty ond wedi
byw yn Nhonyrefail ers rhai
blynyddoedd bellach Roedd ei chymar
Vivian wedi ei blaenu ers sawl
blwyddyn. Roeddent yn cadw gorsaf
betrol ar y ffordd i’r Gilfach Goch.
Roedd ganddynt un mab, Garnet, a’i
wraig Pam, wyr ac wyresau Hannah
John a Natasha a gorwyrion Callum a
Kyle.

Roedd Vivian yn fab i Joseph James
a oedd yn cadw ffatri laeth yn y Porth
ag yn hanu o Boncath yn Sir Benfto.

Marwolaeth Mrs Biby

Ar ddydd Llun 2lain o Chwefror
daeth y newydd trist annisgwyl am
farwolaeth Mrs Christine Biby yn ei
phumdegau oed. Bu yn athrawes

Gwasanaeth TRAVOL

Bob dydd Mawrth bydd Cludiant
Cymunedol Travol yn darparu
cludiant drws-i-ddrws yn hygyrch i
gadeiriau olwyn i ymweld & Pharc
Adwerthu Tonysguboriau yn cynnwys
Tesco Extra. Ffoniwch Travol i
archebu lle ar y bws 10.30am ar 01443
486872.

Rhaglen
Gymunedol

Mae Cyngor Sir Rhondda Cynon Taf
yn cychwyn rhaglen newydd gyda
arian Amcan 1 fydd yn dod a £4.2m o
fuddsoddiad i’r ardal. Nod y rhaglen
yw 1 hybu cysylltiadau a
chydweithredu rhwng unigolion a
grwpiau drwy safleoedd gwe a sianel
deledu. Mae’n un o’r rhaglenni mwyaf
o’i fath a bydd cyfrifiaduron a
chysylltiadau band-eang ar gael i
grwpiau cymunedol a gwirfoddol.

Bydd y dayblygiadau i’w gweld ar
wefan www.shape-it.org.

Ty Fferm y Rhiw

feithrin yn Ysgol Gynradd Cwmlai am
flynyddoedd. Roedd yn briod & John
sydd wedi ymddeol ac wedi meithrin
llawer iawn o blant. Bu’r angladd ar
ddydd Mawrth yr 8fed o fis Mawrth
yn amlosgfa Llangrallo.
Cydymdeimlad dwys a'r teulu.

Yn Anhwylus

Dymunwn wellhad buan i Miss Vida
Morgan. Mae hi wedi bod yn achwyn
gyda choes dost. Hefyd mae Miss Jean
Thomas hithau ddim wedi bod yn gant
y cant yn ddiweddar. Mae’r ddwy yn
gyn-aelodau o Gapel y Ton ag yn byw
yn Heol Uchaf'y Ton.

Ymchwil Cancr.

Mae Pwyllgor Ymchwil Cancr
Tonyrefail yn dal yn weithgar iawn
gyda’r gwaith pwysig o godi arian
tuag at yr elusen. Ar nos lau 10 fed o
Fawrth cafwyd noson Arwerthiant
Dawel gyda llawer o hwyl a chodi
tipyn o elw yr un pryd. Mrs Gina
Herbert oed y rheolwr ar y noson.

Tén Ar Fferm.

Rhyw ddeunaw mis yn 61 fe losgwyd
ty Fferm y Rhiw sydd yn wynebu cefn
ein tai ni yn Nhylchawen. Hyfryd yw
gweld yr adeilad newydd wedi codi
o’r llwch. Gweler y llun rwyf wedi ei
gymryd o’r ystafell wely yn y cefn.

TI AFl BEDDAU
Bob Bore Mercher
10.00 - 11.30a.m.
yn Festri Capel Castellau, Beddau

TI A FI TONTEG
Bob Dydd Mawrth
10 -11.30
yn Festri Capel Salem, Tonteg

TI A FI CREIGIAU
Prynhawn Llun 1.30 - 3pm
a Bore Gwener 10 - 11.30am
Neuadd y Sgowtiaid,

Y Terrace, Creigiau
Manylion: 029 20890009




FFYNNON TAF NANTGARW
A GWAELOD Y GARTH

Gohebydd Lleol: Martin Huws

MARW°N 29 OED
Mae marwolaeth gynnar canwr roc
oedd yn gyn-ddisgybl yn Ysgol
Gyfun Rhydfelen wedi ysgwyd ei
deulu a’r gymuned.

Daethpwyd o hyd i Gareth
Bonetto, 29 oed, wedi ei grogi yn ei
gartre yn Yr Hendre, Nantgarw,
ddydd Llun, Mawrth 14. Bu’r
angladd yn Amlosgfa Bryndrain,
Caerdydd, ddydd Llun, Mawrth 21.

Gareth oedd canwr a
chyfansoddwr y grwp Blood Retch
yr oedd ei record sengl wedi
llwyddo yn yr Iseldiroedd. Roedd y
grwp yn bwriadu mynd ar daith i’r
Unol Daleithiau ac arwyddo
cytundeb recordio.

“Roedd yn ganwr a chyfansoddwr
gwych,” meddai’r prif gitarydd Lee
Jones. “Allwn ni ddim credu ei fod
wedi mynd. Roedd ganddo gymaint
o egni.”

CADAIR I FFLUR
Llongyfarchiadau i Fflur Angharad,
17 oed, am ennill Cadair Eisteddfod
Ysgol Gyfun Rhydfelen.

Mae Fflur, sy’'n byw yn Heol
Caerdydd, Ffynnon Taf, ym
Mlwyddyn 12, yn astudio Cymraeg,
Ffrangeg, Astudiaecthau Cyfryngau a

Chemeg.
“Roedd y gerdd yn
ymddangosiadol ddiymdrech,”

meddai’r beirniad Catrin Dafydd, yn
wreiddiol o Waelod-y-garth. “Ond
bod rhywbeth o dan yr wyneb yn
hudo’r darllenydd. Roedd y dweud
yn ddi-rwysg, yn naturiol ac yn
ffres.”

Y testun oedd Deffro a dywedodd
Blodyn Tatws nad oedd “wedi
sgrifennu cerddi go iawn o’r blaen.”
Ei hoff feirdd, meddai, yw Twm
Morys a Mei Mac ac edrychwn
ymlaen at gyhoeddi ei cherdd yn y
rhifyn nesa.

DAMWAIN:
DIFRIFOL’

Wrth i ni fynd i’r wasg, roedd dau
berson mewn cyflwr difrifol yn yr
ysbyty ar 6l damwain car ger

‘CYFLWR

Ffynnon Taf.

Tarodd dau gar ei gilydd ar y
cylchfan rhwng Ffynnon Taf a
Thongwynlais am saith nos Sul,
Mawrth 13. Aed 4’r ddau i Ysbyty
Athrofaol Cymru, Caerdydd, a
chafodd un 16n o gwmpas y cylchfan
ei chau am ychydig o oriau.

CYRRAEDD YR
UCHELFANNAU

Thomas James yw un o’n sér pél-
droed mwya. Mae’n wyth oed.

Mae’r crwt o Dy Rhiw’n aelod o
Academi leuenctid Dinas Caerdydd
a fe oedd y capten pan drechodd y
tim dan 9 oed Aston Villa, Coventry,
Dinas Bryste, Reading (ddwywaith)
a Southampton (ddwywaith).

Diolch am ymdrechion holl
fechgyn y garfan ac am waith
arbennig yr hyfforddwr Mel Evans.
Dymunwn yn dda i’r tim.

GOLWG DREIDDGAR
O Dan Lygaid y Gestapo yw cyfrol
academaidd gynta’r Dr Simon
Brooks ac mae ar restr hir Llyfr y
Flwyddyn 2005.

Golwg dreiddgar yw hon ar
feirniadaeth lenyddol y ganrif
ddiwetha wrth ystyried ymateb

rhyddfrydwyr, Cristnogion,
cenedlaetholwyr, Marcsiaid a
ffeminyddion.

Camp yw sgrifennu’n ddifyr am
feirniadaeth lenyddol. Mae golygydd

cylchgawn Barn wedi llwyddo.
Prynwch hi.

COLLI UN O’R HOELION
WYTH

Bu farw Lyndon Pearce, Heol y
Brenin, Ffynnon Taf, ddydd Sadwrn,
Chwefror 26. Cydymdeimlwn &’
ferch Christine, ei fab Roger a’i
ferch-yng-nghyfraith Sue. Bu'n un o
hoelion wyth yr ardal. Sefydlodd
Glwb Bowlio Ffynnon Taf a bu’n
fowliwr heb ei ail am flynyddoedd.
Sgrifennodd erthyglau am hanes yr
ardal a bu’n warden Eglwys lago
Sant. Ar Fawrth 8 bu’r angladd yn
Amlosgfa Bryndrain, Caerdydd.

BLAS ARBENNIG
Llyfr y ces i flas arbennig arno yw
Amen, Dyn Pren, gan Gwilym Tudur
a Mair E Jones, casgliad o
ddywediadau Eifionydd. Y
cyhoeddwr yw Gwasg Gwynedd.
“Mi sylwch ein bod yn cynnwys
ychydig o ddywediadau y gellid eu
hystyried braidd yn ambharchus...,”
medd y ddau yn y rhagair. “
byddai adrodd pethau neis yn unig
yn gamarweiniol, fel y darlun
rhamantaidd o werin ddiwylliedig a
bortreadwyd gan lenorion moesol
ers canrif a hanner.”

Dyma ychydig o enghreifftiau:

mor anwadal 4 thin babi

fel cacwn mewn bys coch hynny
yw “yn swnian yn dragywydd”

dim mwy o syniad na thwrch
daear am haul

y tu hwnt i hwntw hynny yw
“rhywbeth diarhebol neu ormodol”.

Diolch i’r ddau am ddangos pa mor
ddyfeisgar a lliwgar yw’r iaith lafar.
Os oes gennych chi ddywediadau
tebyg, a wnewch chi eu hanfon atom
os gwelwch yn dda?

BRYSIA WELLA
Rydyn ni’n meddwl am Fred
Dunning, Yew Street, sy yn yr

ysbyty o hyd.
Cafodd ambiwlans ei alw fis yn 6l.
Erbyn hyn, mae yn Ysbyty

Llwynypia yn y Rhondda Fawr am
na chafodd le yn Ysbyty Dewi Sant,
Pontypridd. Roedd anhwylder ar ei
ysgyfaint ac mae gwynegon ar ei
ben-glin.

DIGWYDDIADAU

CAPEL BETHLEHEM, Gwaelod-
y-garth, 10.30am. Ebrill 3: Y
Gweinidog, Oedfa Gymun; Ebrill
10: 'Y Parchedig Robin Samuel;
Ebrill 17: Y Gweinidog; Ebrill 24:
Mrs Eurwen Richards.

CYLCH MEITHRIN Ffynnon
Taf, 9.30-12, dydd Llun tan ddydd
Gwener. Taliadau: £4.75 y sesiwn.
Ti a Fi, 1.15-2.30 bob dydd Mawrth.
Taliadau: £1.50 y sesiwn.

CYMDEITHAS ARDDWROL
Ffynnon Taf a’r Cylch: ddydd
Mawrth cynta’r mis, Clwb Cyn-
Aclodau’r Lluoedd Arfog, Glan-y-
Llyn. Manylion oddi wrth Mrs
Toghill, 029 20 810241.



CYSTADLEUAETH IOLO MORGANWG 2005

Daeth 364 o gynigion i gystadleuaeth Iolo Morganwg
eleni a dyma rhai o’r cerddi eraill a ddaeth i’r brig.

Pe bawn yn fach fach iawn

Pe bawn yn fach fach iawn byddwn yn

cuddio mewn ces i fynd ar wyliau ;
Pe bawn yn fach fach iawn byddwn yn

prynu ty doli - byddai'n balas i fi;

Pe bawn yn fach fach iawn byddwn yn

mynd tu fewn i berson byw.

Pe bawn yn fach fach iawn byddwn yn
creu parasiwt bach (o hances) a neidio bant o fwrdd;
Pe bawn yn fach fach iawn byddwn yn
eistedd ar ben car remot control a mynd fel y gwynt;
Pe bawn yn fach fach iawn byddwn yn
creu awyren bapur a hedfan ar draws yr ystafell fyw.

Pe bawn yn fach fach iawn byddwn yn

chwarae pél droed gyda graean o dywod;

Pe bawn yn fach fach iawn byddwn yn

dringo drwy glo drws ystafell ddirgel;

Pe bawn yn fach fach iawn byddwn yn

eistedd mewn cwpan mesen a hwylio lawr y nant.

Carwyn Hale
Ysgol Gyfun Rhydfelen

Nadolig

Bore dydd Nadolig

Mae Sion Corn wedi dod
Mae'r ty yn llawn anrhegion
A does dim byd yn bod.

Rhedeg lawr y grisiau
A'r gwynt sy' yn fy nwrn
Mae Mam wedi anghofio
Rhoi'r twrei yn y ffwrn.

Agor yr anrhegion

Cael pél-droed newydd sbon!
Gweiddi dros y ty i gyd.
"Diolch yn fawr Sion Corn!"

Pentwr o deganau

Pél, gem a fidio

Mae'r gém yma'n rhy anodd
Rhoi'r ffidil yn y to!

Chwarae, bwyta, cysgu
“Leni, fel y llynedd

Ond dathlu geni'r Iesu
Sy'n bwysig yn y diwedd

Meilyr Geraint Rees
Ysgol Gyfun Rhydfelen

TASau

Cerddais i mewn i'r 'stafell ,

Mor dawel a diniwed, 2

I eistedd fy Nhasau hunllef,

Fy meddwl yn rhedeg,
Fy chwys yn rhedeg, 3
Fel athletwr 'Flora marathon"! :

Rhoddais beiro i bapur, STZres
Wrth i'r cewri cerdded heibio -
Yn syllu ac anadlu'n drwm,

A wynebau difrifol,

Amser yn diflannu.

'‘Beth yw 3,641 i ddaw figwr ystyrlon?'
Dere mlaen! Dwi'n gwybod hyn!
Meddylia!

Pum munud ar 8lt,

'Labelwch yr hypotenws'

Pedair munud,

'Beth yw ongl s?'

Tair munud,

'Datryswch yr hafaliad canlynol:-'

Dau funud,

Un funud,

Beiros i lawr!

Neb i siarad nes bod chi allan o'r neuadd!

Cerddais allan. Roedd hwnna ddim mor wael...
O wel, bydd popeth yn iawn yn y diwedd!

Ryan Bennett
Ysgol Plasmawr

Tonnau

Bysedd yn mwytho'r tywod ,
Yn ysgafn rhag niweidio neb.
Golau'r bore,

Dwrn a ddaeth y dydd hwnnw,
Doedd neb yn gwybod, neb yn disgwyl,
I wal ddwr fwrw'r tir.

Crafangau gwynion

Yn dod i gipio bywyd o'r diniwed.
Plant heb rieni na chartrefi,

Fel teganau siomedig ar 6l dydd 'dolig,
Wedi'i gadael i bydru.

Daw llaw caredigrwydd,

Fel cangen i'w helpu allan o'r 1lif ,

Doethion a bugeiliaid yn dod a rhoddion,

y byd fel un.

Edrych yn ofer am drysorau yn y gweddillion.
Rhywbeth mwy i'w bywyd,

Na dillad brwnt bregus.

Atseiniau swn gobaith,

O wlad y gén,

Yn ymestyn dros dir a mor,

Dyma yw cryfder cerddoriaeth,
Doethineb dynoliaeth.

Prawf bod heddwch yn gallu bodoli.
Pawb yn uno o dan un faner.

Ysgydwad a ddeffrodd y ddaear
Gan chwalu cyfandir.
Ond dal i lifo mae'r cymorth.
Dal i fod yma mae cenedl.
Sefyll yn gryf yn y diwedd.
Tanwen Rolph
Ysgol Gyfun Plasmawr

Tu 6l y Llen

Y pwniad cyntaf,yr ail,y trydydd,

y dagrau yn llifo, does neb yn poeni.

Y pedwerydd pwniad yn dod gan mam,

a'r pumed gan dad!

Y boen, fel dim byd does neb wedi arfer ag ef.

Ond does neb yn gwybod bod hyn i gyd yn
digwydd.

Achos y wén mae rhaid i mi beintio dros fy

wyneb bob dydd.

Rydw i'n cuddio tu 61 i fwgwd, mwgwd ffug.

Ond mae'r boen dal tu mewn i mi.

Dydw i ddim yn gallu cuddio o'r boen neu

fy nheimladau.

Mae'r wén yn ffug ond dydy'r boen a'r dagrau
ddim.

Tu 6l i wynebau pawb mae yna stori!

Storiau hapus,neu hyd yn oed storiau trist.....!

Gan Aimee Evans
Ysgol Gyfun Llanhari 9

TONTEG A
PHENTRE'R
EGLWYS

Gohebydd Lleol: Meima Morse
|

Enwogion y Gamp Lawn

Tybed sawl ardal o fewn cylch
Tafod Elai sy'n medru cofnodi
newyddion fel hwn. Dymunwn
longyfarch tim Cymru ac yn
arbennig dau o'r ardal. Kevin
Morgan y cefnwr yn nhim Cymru -
mae safon ei redeg a'i sgorio bron a
bod yn ddihareb bellach. Hefyd,
gallwn fynd gam ymhellach a
chyhoeddi fod capten y tim, Michael
Owen, yn byw ym Mhentre'r
Eglwys. Ar y foment hon does dim
angen unrhyw newyddion
ychwanegol ar y Tafod! Pan ddaw'r
rhifyn hwn allan bydd pawb a'i
atgofion o’r diwrnod hanesyddol a
Cymru yn ennill y Gamp Lawn yn
haeddiannol.

Capel Salem
Croeso cynnes iawn i Megan Cutts
sydd newydd ddychwelyd o Dde
Amerig ac sydd wedi ei hysbrydoli i
ddechrau dysgu Cymraeg - disgybl
newydd i'w thad!

Hyfryd yw cofnodi fod nifer y
plant syn mynychu Ti a Fi wedi
dyblu ers rhifyn Chwefror Tafod
Elai.

Estynnir llongyfarchiadau gwresog
i Christine Jones ar ddathlu
penblwydd pwysig. Tebyg iawn na
fydd yr achlysur yn newid unrhyw
beth ar ei holl ddiddordebau a'i
phrysurdeb arferol. Pob dymuniad
da ichi Christine i gario mlaen yn y
modd hwn.

Cafwyd noson ddifyr dros ben yn
y Gymdeithas yng nghwmni Gareth
Miles. Cafwyd storidu ganddo am
Batagonia, problemau'r arloeswyr a
lle'r wlad yn nychymyg Cymru.

Dathlwyd Gwyl Ddewi mewn
modd teilwng yn y Festri trwy
fwynhau lluniaeth ardderchog ac
adloniant hwyliog ac amrywiol.
Cafwyd cyfraniadau cerddorol gan
Bill Rogers, Bob ac Irene o
Bontyclun, cwis gan Huw Davies a
chaneuon i gyfeiliant gitdr gan ein
Gweinidog, y Parchedig Peter Cutts.

Cynog Dafis, Elin Jones A.C., Simon Thomas A.S., Hywel Teifi Edwards
a Meima Morse yn dadorchuddio cofeb i Marie James, mam Meima, yn
Llwynpiod, Llangeitho. (Llun: Y Cymro)

Cafwyd ein hatgoffa am Ddewi ei
hun a hefyd am Gwyddno Garanhir.
Croeso i Huw Davies fel diacon
newydd yn y Capel a diolch iddo am
ei barodrwydd i gymryd at y
cyfrifoldebau.

Estynnir ein dymuniadau gorau i
Berwyn Davies na syn mwynhau'r
iechyd gorau ar y foment hon.

Hyfryd yw dilyn llwybrau plant a
fu'n aelodau selog o'n Hysgolion
Sul. Treuliodd Carys. Daniel, Esyllt
a Mared Swain eu plentyndod yn
aelodau gweithgar yn Salem gyda
Llinos yn athrawes yno am
flynyddoedd. Dyma'r cyfnod pan
aeth Cor Aelwyd yr Urdd Salem, -
plant a oedd yn mynychu'r
dosbarthiadau Sol-ffa yno,- trwyddo
i Eisteddfod Genedlaethol yr Urdd
yng nghystadleuaeth y Cor dan 15
oed . Ni ddaethpwyd yn gyntaf, yn
wir ni chyrhaeddwyd y llwyfan er
mai dim ond pum cér oedd yno!
Cofir, serch hynny, am hwyl a
phleser y profiad i'r rhieni a'r plant.

Yn Ol at y teulu ac mae Carys
bellach yn briod a Dean, yn fam i
Teilo ac Indeg ac yn Drefnydd
Dosbarthiadau Cymraeg yng
Ngholeg Penybont. Tro Teilo yw hi
nawr i fynd it Genedlaethol ac
estynnwn ein dymuniadau gorau iti
Teilo yng nghystadleuaeth Cerdd
Dant dan 8 oed. Daniel yw'r aclod
o'r teulu sydd wedi mentro allan i'r
"byd mawr" ac yn gwneud
bywoliaeth teilwng trwy gyfrwng y
gitar yn Llundain. Mae croeso
twymgalon iti Daniel i ddod i1 godi'n
calonnau ninnau yma unrhyw bryd.

Estynnwn ein llongyfarchiadau i
Esyllt sydd newydd ddyweddio a
Gareth Glyn ac mae Esyllt yn

therapist lleferydd. Mae'r ardal yn
ffodus dros ben i gael therapist
lleferydd dwyieithog oherwydd mae
adnoddau felly'n arswydus o brin
trwy Gymru gyfan.
Llongyfarchiadau hefyd i Mared
sydd wedi ei derbyn i gymryd rhan
gyda Theatr Genedlacthol Cymru
ym mherfformiad "Ty ar y Graig"
gan Gwenlyn Parry. Dyw 'r rhieni
hefyd ddim yn segur gyda Bob yn
teithio i bob cornel o'r wlad fel
Arolygwr Ysgolion a Llinos, fel
arweinydd Cor, tairieithog bellach,
Merched y Garth yn teithio gyda'r
aclodau i Batagonia dros y Pasg.
Pob dymuniad da iddynt a bydd
gwrando arnynt yn fél it galon i
drigolion Patagonia.

CAPEL SALEM

TONTEG

EBRILL 2005

GWASANAETHAU CYMRAEG
DYDD SUL 9.30 -10.30am

03/04/2005 - Parch Peter Cutts
(Cymundeb)

10/04/2005 - Aelodau

17/04/2005 - Aelodau

24/04/2005 - Parch Peter Cutts

01/05/2005 - Parch Peter Cutts
(Cymundeb)

Y GYMDEITHAS GYMRAEG
POB NOS WENER
7.00 - 8.30pm
Cyfle i gymdeithasu a mwynhau
cwmni Cymry Cymraeg.
Siaradwr/wraig gwadd pob mis
- dyddiad i'w gadarnhau.
CROESO CYNNES | PAWB
(02920 813662




Galw am Athrawon Cymraeg newydd!!

Fel llawer ohonom yn y flwyddyn

newydd, a ydych yn chwilio am

ddechrau newydd? Ydych yng

nghanol ystyried gyrfa newydd? A

ydych yn barod am her newydd a

fydd yn arwain at yrfa addawol yn y

byd dysgu? Rydym ar hyn o bryd yn

recriwtio darpar athrawon am ein cwrs

BA Addysg Uwchradd Cymraeg.

Mae’n gwrs amser llawn sydd yn

parhau am ddwy flynedd, ac ar

ddiwedd y cwrs mae’r myfyrwyr yn
gadael a4 gradd anrhydedd a gyrfa
addawol o’u blaenau.

Dyma brif nodweddion y cwrs:
eProfiadau addysgu mewn

amrywiaeth o ysgolion uwchradd

Cymraeg ail iaith yn Ne Cymru

(Caerdydd, RhCT, Merthyr,

Casnewydd, Y Fro).

e Modiwlau coleg ar agweddau fel
Addysg, Methodoleg dysgu’r
Gymraeg fel ail iaith, y Nofel, laith,
Pontio, Barddoniaeth..

e Asesu parhaol — aseiniadau yn
hytrach nag arholiadau

o Tiwtoriaid croesawgar, profiadol a
chefnogol

e Grwpiau bach a system mentora
personol. Mentor pwnc personol tra
yn yr ysgol.

o Bwrsari 0 £1,000 i bob ymgeisydd

e Arolwg ESTYN diweddar yn
canmol safon y dysgu a’r addysgu
yny cwrs BA Cymraeg (gradd 1).
Rydym yn chwilio am bobl sydd &

diddordeb yn y byd addysgu ac sydd

yn gallu siarad Cymraeg yn rhugl / sy
wedi bod wrthi’n dysgu’r iaith.

Rydym yn ystyried profiadau

perthnasol hefyd er enghraifft

gweithio gyda phlant, defnyddio’r

Gymraeg yn y gweithle, cymhwyster

yn y Gymraeg a phrofiad o addysg

uwch. Mae proffil ein myfyrwyr eleni
yn amrywio o ran oedran a chefndir -
mae pobl sy wedi magu plant ac yn
barod am yrfa newydd, rhai myfyrwyr

o’r cyfryngau, dynion post, garddwyr,

dysgwyr ail iaith, nyrsys NNEB,

actorion, canwyr - mae’r rhestr yn
eang ac yn ddiddorol tu hwnt!

Dyma farn rhai o’n myfyrwyr

presennol:

Barrie Sullivan “Fel un sy wedi
dysgu Cymraeg, ron i wrth fy modd
gyda’r cyfle i fynychu coleg i wneud
cwrs hyfforddi i fod yn athro. Mae’r
cwrs yn gyffrous ac yn heriol. Erbyn
hyn dw i’n teimlo’n hyderus yn sefyll
o flaen 30 o blant ac ystafell lawn

oedolion, o ran hynny!”.

Jacquie Spiller “Er bod y cwrs yn
ddwys, mae’n gwrs arbennig o dda.
Erbyn hyn rydw i wedi cael profiad o
weithio mewn pedair ysgol wahanol
sy’n brofiad ardderchog. Mae’r
modiwlau coleg yn ddiddorol dros ben
ac maen nhw’n paratoi pob myfyriwr
yn llwyr ar gyfer swyddi yn yr
ysgolion”.

Lynsey Cope “Pan ddechreuais i’r
cwrs teimlais yn nerfus iawn. Rydw
i’'n siarad Cymraeg fel ail iaith ac
roeddwn i’n poeni am siarad Cymraeg
4 phobl iaith gyntaf. Nawr rydw i'n
teimlo’n hyderus ac fel siaradwr iaith
gyntaf. Mae’r cwrs yn ardderchog, dw
i’n hoffi pob rhan — profiad ysgol a
darlithoedd yn y coleg. Rydw i'n
edrych ymlaen at swydd fel athrawes i

helpu plant ddysgu’r iaith fel fi”.

Heledd Wyn Hardy: “Cwrs buddiol
dros ben i fagu hyder i feistroli’r grefft
o ddysgu iaith. Agorodd ddrysau i mi
fedru camu i mewn i broffesiwn y
bim yn ysu gyhyd amdano.
Argymhellaf i unrhyw un sydd a'r
awch i addysgu Cymraeg fel ail iaith i
fynychu’r cwrs.”

Felly, os ydych yn meddwl am yrfa
newydd yn y byd dysgu Cymraeg ail
iaith, cysylltwch & Dr Gina Morgan,
cydlynydd BA Cymraeg Addysg
Uwchradd trwy ffonio 02920 417251
neu trwy anfon e-bost
(Gmorgan@uwic.ac.uk). Mae prinder
athrawon Cymraeg ail iaith yn y
sector uwchradd yn golygu gyrfa
addawol, gyffrous a diddorol tu hwnt.
A ydych yn barod am yr her?

UNIVERSITY OF WALES |

A ydych wedi bod ati'n
gwella eich Cymraeg yn
ddiweddar? A ydych yn
siarad Cymraeg ac yn chwilio
am her newydd? Neu a ydych
yn gweithio mewn awyrgylich
Gymraeg?

Rydym ar hyn o bryd yn recriwtio ar gyfer

cyrsiau hyfforddi athrawon uwchradd
Cymraeg ail iaith Medi 2005.

GOFYNION MYNEDIAD: SAWL LLWYER:

* Cymhwyster yny Gymraeg

* Profiad gwaith yny Gymraeg

* Cwrs perthnasol yn y Gymraeg
(oedolion, dosbarth nos)

* Profiad biwyddyn addysg uwch

GALLWCH EDRYCH YMLAEN AT:
Cwrs BA Anrhydedd 2-flynedd diddorol ac heriol;

s¢'n gynnig llu o gyflecedd dyrchafiac.

am vr her?

Cardift's metropolitan unversity  prifysgol metropelitan Casrdydd

Am ragor o fanylion ynglyn &'r cwrs hwn, cysyllwch 4: Gina Morgan 029 2041 7251
gmorgan@uwic.ac.uk

STITUTE, Cﬁ\RDIFFlATHROFA PRIFYSGOL CYMRU, CAERDYDD

Amrywiaeth o brofiadau ysgol; Gymorth personol unigol R M

oddi wrth diwtoriad profiadol; Cyfle pwychi gasl swydd lle
by ddweh yn ennill dros £19,000 § ddechrau; Mynediad cyflym iyrfa

A ydych yn barod
yr

CHWILIO AM AELODAU NEWYDD
I'R TIM

Rydym yn chwilio am aelodau newydd
i’n tim sef Cydlynydd Ieuenctid CIC i
weithio o Ganolfan Yr Urdd yn Aberdar
a Chydlynydd Gwasanaethau Plant i
weithio o Lantrisant. Rydym hefyd yn
chwilio am staff i ddatblygu ein cyfres o
glybiau carco yn enwedig staff sy’n
gweithio yn yr ysgolion yn barod lle
mae’r clybiau - mae partneriaeth agos
gyda’r ysgolion yn gwneud perfformiad
y clybiau hyn cymaint yn well. Os oes
diddordeb gennych chi mewn gweithio
gyda’r Fenter rhowch alwad i mi ar
07976 167086 i drafod y swyddi neu
ffonio ein swyddfa yn Llantrisant 01443
226386 am ffurflen gais i weithio yn y
clybiau carco.

CYFARFOD FFORWM
MUDIADAU GWIRFODDOL
CYMRAEG

Cynhelir cyfarfodydd nesaf y fforwm
bywiog yma ar 21/04/05 i drafod
“Busnes yn y Gymuned”, ar 02/06/05 i
drafod cynlluniau “Bywyd Gwell” y
Cynulliad a Rhondda Cynon Taf, ar
22/09/05 i drafod “Gwaith Ieuenctid” ac
ar 17/11/05 i drafod “Codi Arian” gyda
chyfle i bob grwp cymuned Cymraeg
elwa o’r gwahanol grantiau sydd ar gael.
Cynhelir y cyfarfodydd mewn
cydweithrediad gyda’n partneriaid
Interlink sy’n gweithredu ar ran yr holl
grwpiau cymunedol a gwirfoddol yn
Rhondda Cynon Taf. Os nad ydy eich
grwp neu gymdeithas, neu aelwyd, neu
Eisteddfod neu bapur bro neu gor chi
yn perthyn i Interlink byddai yn syniad i
ffonio nhw ar 01443 485337 i ofyn am
fanylion - mae modd iddyn nhw helpu
pob grwp mewn rhyw ffordd neu'i
gilydd ac y mae ganddyn nhw nifer o
siaradwyr Cymraeg ar y staff.

SADWRN SIARAD I’'R DYSGWYR

Cynhelir Sadwrn Siarad mewn
partneriaeth & Chonsortiwm Cymraeg i
oedolion Morgannwg a Cholegau lleol
yng Nghanolfan Newydd Aman - sef
hen ysgol Aman - ar ddydd Sadwrn

Cwrs
Cyfieithu ar
y Parydy e
Fenter gyda |
Elin Tudur

21/05/05. Bydd gwersi ar bum lefel
gwahanol gan gynnwys sesiwn blasu os
oes gyda chi ffrindiau sydd eisiau
dechrau dysgu Cymraeg neu gael syniad
o beth ydy’r broses o ddysgu Cymraeg a
grwp 1’r rhai mwyaf profiadol gyda lle i
bawb ar bob lefel rhyngddyn nhw. Bydd
siop lyfrau Cymraeg yno i chi gael
prynu llyfrau a chardiau ac ati. Bydd
Meithrinfa / Creche i rieni gael dod a’u
plant. Bydd adloniant byw ar gael er
mwyn diddanu pawb yn ystod y dydd.
Manylion llawn o’r diwrnod a ffurflenni
cais ar gael o’n swyddfa yn Aberdar ar
01685 877183

YMCHWIL
DYSGWYR
Rydym yn parhau i geisio ysgogi
ymchwil yn y maes holl bwysig yma
gan wahodd colegau a myfyrwyr
ymchwil i ystyried nifer o gwestiynau
penodol ac yn gobeithio y bydd peth
gwaith yn cael ei wneud yn ystod y
flwyddyn academaidd nesaf — mis Medi
ymlaen. Bwriedir cyhoeddi’r ymchwil
yma ar wefan y fenter gyda llyfryn
Cymraeg i Oedolion yr ardal fel bod
modd i bobl gael y wybodaeth i gyd
trwy gyfrifiadur.

I GYMHELLION

BOREAU COFFI’R CYMRY

Diddorol ydy gweld mwy a mwy o
siaradwyr Cymraeg yn ymuno yn ein
boreau coffi trwy Rhondda Cynon Taf.
Trefawyd y boreau hyn i ddysgwyr yn
wreiddiol ond erbyn hyn ceir mwy a
mwy o siaradwyr Cymraeg yn ymwneud
a’r sesiynau ac wrth gwrs erbyn hyn y
mae’r dysgwyr gwreiddiol wedi hen
groesi’r bont i fod yn siaradwyr naturiol
ac yn cyfrannu yn helaeth at fywyd
Cymraeg yr ardal. Cynhelir sesiynau
gwreiddiol yn Aberdar, Abercynon,
Penrhiwceibr, Maerdy, Llwynypia,
Cwm Clydach, Pontypridd a Llantrisant.
Gwn fod pobl eraill yn cynnal sesiynau
tebyg yn Coryton, Tonteg, Ynysybwl ac
Aberdar. Mae’r Fenter nawr yn darparu
sesiynau mewn cartrefi henoed yn y sir

lle mae nifer fawr o siaradwyr Cymraeg
yn awyddus iawn i gadw gafael ar eu
hiaith a’u Cymreictod ac y maent wedi

cael cyfleon i ganu a dysgu am
Batagonia yn ddiweddar. Bu
nosweithiau Santes Dwynwen - diolch i
Fwrdd yr Taith am y balwns a chardiau
priodol - perfformiad Heather Jones a
Chinio Dydd Gwyl Dewi hefyd yn
arbennig o lwyddiannus. A’r ftripiau...
Canolfan Newydd y Mileniwm yng
Nghaerdydd yn derbyn dau drip gyda
dros 70 o bobl, Castell Cyfarthfa yn
croesawu dysgwyr y Rhondda a nifer o
gymdeithasau Cymraeg eraill yn
manteisio ar arian Cymunedau Yn
Gyntaf i grythau eu cymunedau wrth
fynd ar wahanol dripiau. Chwarae teg
i’r Cynulliad a Chyngor Rhondda
Cynon Taf am ariannu elfennau o’r
gwaith yma.

CYFARFODYDD PWYLLGORAU
DYSGWYR

Disgwylir cynnal cyfarfodydd nesaf
pwyllgorau dysgwyr y Fenter yn
Llantrisant ar 20/05/05, Aberdar ar
03/05/05 a’r Rhondda ar 17/05/05.
Manylion llawn o’n swyddfa yn
Aberdar ar 01685 877183.

CYNLLUNIAU CHWARAE’R
SULGWYN GYDA’R CRIW COCH

Ond ydy amser yn hedfan dweudwch?
Cynhaliwyd Cynlluniau Chwarae’r Pasg
gyda chefnogaeth ariannol Cymorth y
Cynulliad / Rhondda Cynon Taf a
chynhelir cynlluniau tridiau hanner
tymor yr Haf ar gost a nawdd y Fenter
eu hunan heb gefnogaeth grant
penodol. Felly ffoniwch am ffurflen
neu codwch un oddi ar ein gwefan er
mwyn trefnu lle i’ch plant fwynhau
Bwyd y Byd, Chwaracon ac
ymweliad gan gymeriad cartwn
enwog iawn - bu Spiderman yn
boblogaidd iawn yn ddiweddar a
chafwyd ymweliadau gan Scwbidw a
Shrec adeg y Pasg. Wrth gwrs bydd



Syn-d-cut yn Gig GWyl Ddewi y Fenter yn y Ffatri Bop

nofio a Chestyll Neidio a Chelf a
Chrefft ac yn y blaen - mae plant yn
cael bywyd braf' y dyddiau hyn.

CYFARFODYDD CLYBIAU
CARCO

Gobeithir trefnu cyfres o gyfarfodydd
agored clybiau carco’r Fenter unwaith
eto eleni i drafod dyfodol y clybiau.
Trefnir y clybiau hyn mewn partneriaeth
rhwng y Fenter a’r ysgolion ac - er bod
rhai ysgolion yn gefn mawr i’w clybiau
nhw - y mae rhai ysgolion yn gweld y
clybiau fel rhywbeth allanol sydd yn
boen iddyn nhw yn hytrach nac yn
adnodd gwerthfawr. Mae rhieni yn
dewis ysgolion yn aml ar sail y
ddarpariaeth clwb carco sydd ar gael.
Mae rhieni yn dibynnu ar vy
gwasanaethau hyn ac yn ddiolchgar
iawn i’r Fenter am drefnu’r gwasanaeth.

STRATEGAETH CERDDORIAETH
AR WAITH

Cynbhelir nifer o nosweithiau roc a pop a
rap ac ati yn y Gymraeg yn ystod y
misoedd nesaf gyda rowndiau sirol a
rhanbarthol Brwydr y Bandiau Mentrau
laith Cymru Cyf a BBC Radio Cymru
C2 yn yng Nghlwb y Bont ar 14/05/05
gyda gwahoddiad i bob band newydd
roi cynnig arni ac wedyn yn y Ffatri Bob
ar 18/06/05 i’r goreuon gystadlu yn
rownd ranbarthol gyda’r enillwyr yn
mynd ymlaen at y frwydr olaf ar lefel
cenedlaethol gyda’r cyfle i ennill
gwobrau gwerth chweil iawn diolch i’r
BBC. Ac yn fuan wedyn fe fydd noson
fawreddog yn cael ei chynnal yn y
Miwni Pontypridd fel rhan o
benwythnos Parti Ponty ar Sadwrn
02/07/05.

PENWYTHNOS PARTI PONTY

Nodwch y dyddiadau Gwener laf
Gorffennaf, Sadwrn 2ail Gorffennaf a
Sul 3ydd Gorffennaf. Yy mae Parti
Ponty yn dyblu eleni gyda chefnogaeth

Cyngor Rhondda Cynon Taf sydd am
farchnata’r penwythnos gyfan fel
Penwythnos Parti Ponty a fydd yn
Gymraeg ar y Gwener a’r Sadwrn ac yn
ddwyieithog ar y Sul sydd, gobeithio, yn
mynd i agor y drws i lawer o bobl
newydd ddechrau dysgu Cymraeg neu
ddewis addysg Gymraeg i’w plant. Os
hoffech chi gael stondin neu gyfle i
berfformio eleni cysylltwch a’n swyddfa
yn Llantrisant ar 01443 226386

DIOLCHIADAU

Hoffwn i ddiolch i bawb sy wedi danfon
cyfraniadau ariannol atom - mae hyn yn
help mawr i ni. Gwn fod rhai yn dweud
y dylai’r Cynulliad dalu am
wasanaethau Cymraeg neu y dylai
Rhondda Cynon Tad dalu am
wasanaethau Cymraeg ac wrth gwrs y
mae hyn yn wir i raddau ond os ydyn ni
am ymestyn y gwasanaethau sydd ar
gael y mae rhaid inni roi pob ceiniog
sydd ar gael ar waith a hefyd os ydyn yn
disgwyl i’r gwleidyddion dalu at y
gwaith y mae rhaid i ni ddangos bod y
gymuned eisiau’r gwasanaethau ac yn
cyfrannu cymaint ag y bo modd.

Mae modd i ni gynyddu -eich
cyfraniadau gan hawliau treth yn 6l tua
27% felly cadwch ati os gwelwch yn
dda! Diolch hefyd i’r nifer fawr o
arbenigwyr sy’n cynnig eu hamser a’u
gwybodaeth gyda phethau fel gwaith
personél yn rhad ac am ddim. Mae hyn
hefyd yn bwysig iawn i ni ac yn help i
gadw’r gwaith i fynd. Cofiwch fod
gennym waith cyfieithu gwych,
datblygu cymunedol ac Ieuenctid hefyd
ar y gweill ond nad oes amser na lle ar
gael i son amdanynt y tro yma. Os
ydych chi am wneud awgrym, cwyn neu
canmol rhywbeth cewch ddefnyddio’r
ffurflen isod

STEFFAN WEBB
PRIFWEITHREDWR
MENTER IAITH

Perffeithio’r grefft...

Am y tro cyntaf ers dros ddegawd y mae
un o feirdd amlycaf Cymru, Menna
Elfyn, ar fin cyhoeddi casgliad
gwreiddiol o gerddi i oedolion yn
Gymraeg yn unig. Perffaith Nam, a
gyhoeddir gan wasg Gomer, yw’r
wythfed gyfrol o’i gwaith dros 30
mlynedd o gyhoeddi barddoniaeth. Nid
oes yr un ferch arall yn yr ugeinfed
ganrif wedi cyhoeddi mwy o gyfrolau.

Roedd llawer o gerddi’r cyfrolau
cynnar yn llafar eu protest am
annhegwch bywydau merched, Cymry a
lleifarifoedd o bob math. Erbyn hyn
mae’r farddoniaeth yn y gyfrol newydd
hon, sy’n crynhoi cerddi degawd a
rhagor, yn fwy myfyrgar, yn treiddio'’n
ddyfnach i'r byd ysbrydol. Ar 6l cyfnod
o gyhoeddi cyfrolau dwyieithog mae
Perffaith Nam, gyda’i deitl
paradocsdaidd, yn gasgliad o gerddi
Cymraeg yn unig. Mae yma gerddi
myfyriol, tawel ond maen nhw’n dal i
herio ac i aflonyddu. ‘A geiriau yw’r
unig falm a feddwn’ meddai llinell
agoriadol cerdd deyrnged i’r Athro M.
Wynn Thomas; mewn Ol-nodyn i’r
gerdd ‘Holiadur y Mér’ a ysgrifennwyd
ar Ragfyr 26, 2004, diwrnod y tswnami,
mae’n gofyn:
‘Sut all ton o
Droi’n elor wedi’r elwch?’

Yn 6l Menna “Prif thema’r gyfrol
yw’r awydd i fwrw ymaith y brychau
sy’n ein plagio trwy’n bywyd. Hwyrach
mai dyna yw ysfa penna’r artist,
cyfannu’r hyn sy’n hollt ynom.”

Yn y gerdd ‘Plygain’ dywed Menna:
“Rwy’n ymolch

bob bore
yn nagrau diolch,

harddwch

pob nam a’i chlwyf
sy’n llechu
ar esgair yr hyn ydwyf.

Nid o gam i gam
y rhedaf yr yrfa —
ond o nam i nam,

di-gri yw’r graith
yn grachen
sydd mor berffaith.”

Sylwodd Brecht fod gwaith barddoni
fel gwaith yr anadl feunyddiol, ac mae
gweledigaeth debyg yng nghanu Menna
Elfyn. Does dim dwywaith fod Menna
Elfyn yn fardd arloesol yn y Gymraeg
ac mae’n siwr y caiff ei chyfrol
ddiweddaraf groeso brwd.

Manylion llyfryddol:

Perffaith Nam Menna Elfyn
Gwasg Gomer £8.99,cm, 152tt.
www.mennaelfyn.co.uk



Dathlu Dewi ‘da’r Dysgwyr

Eleni eto, yn 6l eu harfer er deng
mlynedd a mwy, bu myfyrwyr
Cymraeg i Oedolion Rhondda
Cynon Taf a Phen-y-bont yn
ymgasglu i ddathlu gwyl vy
nawddsant

Ym Mwyty’r Goeden Lemwn ar
gampws Coleg Morgannwg yn
Rhydyfelin, nos Fercher 2 Mawrth,
daeth dysgwyr ardaloedd Taf Elai a
Rhondda i wledda ac i wrando ar
anerchiad hynod ddiddorol Jayne
Rees. Un o diwtoriaid y fro yw
Jayne, yn ogystal & bod yn athrawes
plant bach, a bu wrthi ym
Mhatagonian ystod y flwyddyn a
aeth heibio yn dysgu Cymraeg yno.
Cafodd y dysgwyr a’r tiwtoriaid
oedd yn bresennol eu swyno gan yr
hanes. Roedd Jayne wedi dod a
nifer o greiriau o’r Wladfa, fel pob
athrawes dda!, 1 roi Illiw 1’'w
hanerchiad. Aeth hi 4 phawb ar
daith ddaearyddol, ddiwylliannol ac
ieithyddol.

Gan fod mynegiant Jayne mor
eglur a’i dawn cyfathrebu mor
heintus, synnwyd nifer o’r dysgwyr
at eu gallu i ddilyn y sgwrs.
Manteisiodd rhai o’r dechreuwyr
safon 1 ar wasanaeth cyfieithu ar y
pryd a ddarparwyd yn effeithiol
iawn gan un arall o’r tiwtoriaid sef,
Lynette Jenkins.

Darparwyd a gweiniwyd y pryd
pedwar cwrs gan fyfyrwyr arlwyo’r
coleg. Roeddent wedi gwneud
ymdrech 1 ddarparu bwydlen
Gymreig gwbl ddwyieithog, i
addurno’r ystafell gyda chennin pedr
a llieiniau gwyrdd a melyn. Roedd
pob un yn barod i arddel ei
Gymraeg. Da iawn chi fyfyrwyr
arlwyo’r coleg. Rwy’n siwr fod
croeso 1 ddarllenwyr y Tafod alw i
mewn am bryd.

Y noson flaenorol, ym Mwyty’r
Tymhorau yng Ngholeg Pen-y-bont,
daeth hanner cant arall ynghyd i’r
un diben. Yr un oedd safon y
gwledda yno a Heulwen Thomas fu
wrthi’n traddodi. Mae Heulwen yn
wybyddus i bawb yn y byd ail iaith
a llwyddodd i blethu cwilten
gyfoethog o stracon a  throeon
trwstan 0’i storfa ddihysbydd o
ymarferion iaith.. Yr ymarferion a’r
driliau iaith yma yw ei chynhaeaf

14 6es 0 gasglu a chywain deunyddiau

Jayne Rees yn annerch

a addysgodd ac a ddifyrrodd ei
chnwd dysgwyr blwyddyn ar ol
blwyddyn. Cafwyd noson hynod o
gynnes. Braf oedd gweld nifer o
gyn-fyfyrwyr yn cael cyfle i wrando
ar eu tiwtor NHW a chael dangos eu
gwerthfawrogiad. I'r un neu ddau
oedd angen y cyfarpar cyfieithu i
ddilyn y sgwrs yn llawn, darparwyd
y gwasanaeth hwnnw’n broffesiynol
gan Nerys Davies.

Yna, i gloi’r holl ddathlu, daeth
dysgwyr Cwm Cynon ynghyd i
Glwb Golff Aberdar i glywed un o
blant y cwm, sef Alun Thomas y
BBC, yn rhoi cipolwg ar fyd
newyddiadurwr sydd yn gweithio
drwy gyfrwng y Gymraeg. Cafwyd
nifer o hanesion difyr ac ambell i
foeswers i’r gynulleidfa. Apeliodd
hefyd ar 1 Gymry Cymraeg y
Cymoedd ddod i gysylltiad a’r
cyfryngau Cymraeg gyda’u stracon.
Wedi’r cyfan, “y bobol bia’r
cyfrwng”

Darparwyd y wledd gan Jackie ac
Anthony, meistres y tannau oedd
Elin, Cor Cytgord gynigiodd y cwrs
cerddorol.  Noson i’w thrysori a
seiniau melys lleisiau’r cwm yn
tynnu’r llen i lawr ar ddathliadau’r
wythnos. Onid yw’n hen bryd i

Lywodraeth y Cynulliad wneud
gwyl ein nawddsant yn wyliau
cenedlaethol?

Dyma gyfle arall i chi
ennill Tocyn Llyfrau.

Enillydd croesair mis Mawrth yw
Mrs G Edwards, 23 Castan Road,
Pontyclun.

Atebion i: Croesair Col

34, Pen Bryn Hendy, Yr Encil,
Meisgyn,

Pontyclun. CF72 8QX

erbyn 22 Ebrill 2005

Ar Draws

1. Yng nghopi
enwi’t adar (3)

7. Os yn fwy mewn cwd, ceir
swper (10)

8. Cael lles drwy ffyrdd amheus ar
0l dechreuad brwnt (4,4)

9. Newid i son am fynd yn dywyll
“4)

11. ‘Falle na wnaiff fod yn goeden
(6)

13. ‘Rallt od yn peri blinder (6)

14. Mae Wyn rhwng deg yn Lloegr
ar y tywodfryn (6)

16. Chdi sy’ a’r gallu i’w wneud un
gras (6)

17. Yn fwy anodd ac yn fwy
cywrain (4)

18. Mae braidd lle i droi. Mae’n
debyg i’r 4ydd mis. (8)

20. Aethycia’r fran i rannu (10)

21. Yn fras, y rhedegfa (3)

Adda mae’n

ATEBION MIS MAWRTH

I Lawr

L.

10.

12.

15.

16.
17.

19.

Pa frwyn pur a ddefnyddid gan
yr Eifftiaid i1 ysgrifennu arno?
(10)

Caer yr erw! (4)

Peri newid i fil cyn dod yn
gyfochrog. (6)

O fflat Nia danfonir neges serch
(6)

Mae Nora fach yn swnllyd iawn
wrth ddynwared yr anifail
mawr (8)

Gorffen disodli geiriau fel
‘gwyn’ a ‘hyn’ er enghraifft (4)
Mae gan Ottis a Tim S. lid y
genau (10)

Gwasgaru a gwneud anhrefn yn
Llanrusta (8)

Cymysgu’r nith yn y noe ac
mae’n colli ei ddillad (6)

Mae Sarah D. heb barch (6)
Mae’r caru yn anniben i’r
meudwy (4)

Gweld y dibyn yn llethrog (4)

CYDNABYDDIR CEFNOGAETH

%

BWRDD YR IAITH <
GYMRAEG *WELSH
LANGUAGE BOARD

'R CYHOEDDIAD HWN

www.bwrdd-yr-iaith.org

cymunedau’n gyntaf
Menter laith

Fforwm Mudiadau Gwirfoddol

yn trafod

Cwmniau yn gweithio yn y

gymuned

Yn Interlink, Pontypridd

2pm, 21 Ebrill

Gwybodaeth: 01685 877183

Triniaethau Teithiol
Tylino Chwaraeon  Aromatherapi

edaidd

Tylino Pen Indiaidd  Tylino Sw

lechyd Da

Danny Grehan (cHT HFsT
fian :
07881 607 723
ebost;
danny@iechydda.com

www.iechydda.com

Blaidd, ci a llond lle o anifeiliaid!

Gall anifeiliaid ein difyrru, esmwytho,
arswydo, dychryn a gwneud i ni
chwerthin hefyd. Un peth sy’n sicr,
maen nhw yn medru dal dychymyg
plant o bob oed. Dyna un rheswm pam
fod cymaint o lyfrau am anifeiliaid ar
gael ac fe dystia llyfrau newydd Gwasg
Gomer i hynny.

‘Mae’r bleiddiaid yn stelcian ar y
mynyddoedd, yn udo am waed, yn ysu
am frwydr.” Cymru tua’r flwyddyn 600
yw cefndir Castell y Blaidd gan Glenys
Mair Lloyd, nofel i blant 9-11 oed. Yn
ol yr awdures, hanes bro ei mebyd yn
Llanfyllin, Powys, a harddwch y wlad,
ei chymeriadau, ei chwedlau a’i
barddoniaeth oedd yr ysbrydoliaeth y tu
ol i’r nofel. Merch a gipiwyd o fyd pobl
yw Rina, prif gymeriad y llyfr, ac mae
hi bellach yn byw yn ‘Ogof y
Bleiddiaid’ gan ymdebygu i arferion y
cnud. Rhaid iddi ddewis rhwng y
ddeufyd erbyn diwedd y nofel. Mae
Glenys Mair Lloyd yn byw ger Bangor

ac yn gyn-athrawes Saesneg. Cyfres
newydd o lyfrau i blant 9-11 oed yw
Swigod, a Castell y Blaidd yw nofel
gyntaf'y gyfres.

Anifail dipyn fwy addfwyn a
chwareus yw prif gymeriad Bili Jones,
Seren gan Sidn Lewis o Lanilar. Mae
teulu’r Jonesiaid yn dalentog a phawb
yn gallu gwneud rhywbeth arbennig!
Hynny yw, pawb ond Bili’r ci. Felly
mae’n penderfynu mynd am glyweliad
ar gyfer sioe, ond mae’n cael ei siomi,
druan. Daw Bili yn dipyn o arwr maes o
law, ac fe ddaw pawb i wybod am ei
gampau a’i foment fawr o enwogrwydd.
Rhaid darllen y stori ddoniol hon yn y
gyfres Trwyn mewn Llyfr, i blant 7-9
oed, i ddarganfod sut y daeth Bili’n
seren.

Nid mam-gu gyffredin mo Magi Puw,
mae ganddi siop yn llawn anifeiliaid o
bob math, a’r hyn sy’n rhyfedd amdani,
yw ei bod hi'n deall yr anifeiliaid!
Mae’r stori fywiog Joshua Rhys a’r

Neges Frys gan Sian Lewis, i blant 5-8
oed, mewn odl drwyddi a’r lluniau
Illiwgar gan Gillian Roberts yn denu a
difyrru yn syth.

Awn o’r jyngl yn stori Joshua i’r
fferm ar y mynydd yn y stori hyfryd
Beth sy, Jac? gan Rob Lewis o
Landrindod ac a addaswyd i’r Gymraeg
gan Elin Meek o Abertawe. Eto mewn
odl, cawn holl anwyldeb anifeiliaid y
fferm a stori garu arbennig iawn yn y
Illyfr hwn sy’n ddilyniant hyfryd i O,
Diolch Nain.

Castell y Blaidd (Cyfres
Glenys Mair Lloyd £4.99
Bili Jones, Seren (Cyfres Trwyn Mewn
Llyfr) Sian Lewis £3.99

Joshua Rhys a’r Neges Frys Sian Lewis
a Gillian Roberts £4.99

Beth sy, Jac? Rob Lewis addas. Elin
Meek £4.99

Gwasg Gomer

Swigod)

Croesair

Ar draws:

1. person mawr

3. gair sy'n golygu ‘cyn bo hir’
5. croes i poeth

6. adeilad i fyw ynddo

7. ynys ym mhen draw LIyn

8. pryd canol dydd

9. tri tynnu dau

11. collodd y ddau gi bach y rhain

15, hen air hyll i weiddi ar y tim arall
16. gair gwell na'O.K’

17. rhowch y gwpan -- y bwrdd

I lawr:

L. lliw tomato

2. rhaid i chi ddweud --- eich mam lle

16

rydych yn mynd

3. rydych yn gwneud hyn gyda llun a
dannedd!

4. croes i chwerthin

( )

CORNEL
Y
PLANT

. J

Wyddoch chi beth sydd yn yr wyau
Pasg?

6. bydd Dad yn gwisgo un am ei wddf
7. yn perthyn iddo fo neu hi
8. mae'r anifail hwn yn cyfarth

10. cariad Rhys o Nant Gwrtheyrn
12 un o ffrindiau annwyl Iesu

13, ----daron; ----erch; ----soch
14 bwyd i frecwast

Fainft]
Cofiwch

Mae hwyaid bach ar yr afon.
ohonyn nhw welwch chi?
liwio'r llun.

Rhaid i chi uno'r dotiau i weld pwy
ydi'r credur hwn!

